

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2080-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 14-Ի N 1572-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով հատկացված միջոցներից կատարել վերաբաշխում 482,600.0 հազար դրամ գումարի չափով՝ (բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով՝ 288,467.3 հազար դրամ, «Նախագծահետազոտական ծախսեր» հոդվածով` 32,055.9 հազար դրամ, «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով՝ 162,076.8 հազար դրամ)՝ կապիտալ ծրագրերի իրականացման համար: Նախագծով նախատեսվում է նաև վերաբաշխման արդյունքում առաջացած մնացորդը 324,760.0 հազար դրամ գումարի չափով ուղղել ՀՀ կառավարության պահուստային ֆոնդ:
Որոշման նախագծով նախատեսվում է ապահովել մի շարք կրթական, մշակութային և մարզական հաստատությունների շինարարական աշխատանքների կատարումը և դրանց համար անհրաժեշտ նախագծումը, ինչպես նաև գույքային հագեցվածության բարելավումը, մասնավորապես՝        
    

	ԸՆԴԱՄԵՆԸ
	550,842.3 հազար դրամ, որից՝

	Նախագծանախահաշվային փաստաթղթեր
	32,055.9 հազար դրամ, որից՝

	ՀՀ Վայոց Ձորի մարզի Եղեգիս համայնքի Շատին բնակավայրում «Մոդուլային» տիպի 250 տեղ հզորությամբ մսուր-մանկապարտեզ /կառուցման ՆՆՓ/
	4,940.0

	ՀՀ Լոռու մարզի Լուսաղբյուր համայնքում «Մոդուլային» տիպի 144 տեղ հզորությամբ մսուր-մանկապարտեզ /կառուցման ՆՆՓ/
	4,740.0

	«Երևանի հրաձգության մանկապատանեկան մարզադպրոց» ՊՈԱԿ /հրաձգարանների արտաքին և մուտքի դարպասի կողային պատերի ամրացման ՆՆՓ/
	669.3

	ՀՀ Կոտայքի մարզի Նաիրի համայնքի Զովունի գյուղում թեթև կոնստրուկցիաներով մարզադահլիճ /տեղակապման, կցակառույցի իրականացման, բարեկարգման ՆՆՓ/
	9,318.0

	«Հայաստանի պետական սիմֆոնիկ նվագախումբ» ՊՈԱԿ /Երևանի Պռոշյան 1 փակուղի 1 հասցեում գտնվող շինության նախագծի փորձաքննություն/
	820.0


	«Երևանի Վ.Համբարձումյանի անվան հ.12 հիմնական դպրոց» ՊՈԱԿ /կաթսայատան վերազինման ՆՆՓ/
	865.8

	«Վաղարշապատի Մեսրոպ Մաշտոցի անվան թիվ 1 հիմնական դպրոց» ՊՈԱԿ /նոր շենքի կառուցման ՆՆՓ («Էսքիզային նախագիծ» փուլ)/
	9,043.8

	«Արտաշատի ավագ դպրոց» ՊՈԱԿ /5-րդ մասնաշենքի քանդման ՆՆՓ/
	929.0

	«Գյումրու «Ֆոտոն» վարժարան» ՊՈԱԿ /ներքին ջեռուցման իրականացման նախագծի փորձաքննություն/
	250.0

	«Ախուրյանի Նիկոլ Աղբալյանի անվան ավագ դպրոց»ՊՈԱԿ /մարզադահլիճի մասնաշենքի կառուցման նախագծի փորձաքննություն/
	480.0

	Շինարարական աշխատանքներ 
	371,410.9  հազար դրամ, որից՝

	«Երևանի պետական հումանիտար քոլեջ» ՊՈԱԿ /հարթ տանիքը լանջավոր տանիքի վերակառուցում/ 
	38,444.8

	«Երևանի հ. 4 արհեստագործական ուսումնարան» ՊՈԱԿ /տանիքի նորոգում/
	48,854.6  

	«Երևանի հ. 9 արհեստագործական ուսումնարան» ՊՈԱԿ /տանիքի նորոգում/
	29,105.1

	«Երևանի պարարվեստի պետական քոլեջ» ՊՈԱԿ /ուսումնական թատրոնի մասի նախասրահի տանիքի նորոգում/
	1,757.3

	«Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ /«Զվարթնոց» պատմամշակութային արգելոց-թանգարանի ներտարածքային հետիոտնային մայթերի սալիկների, արտաքին լուսավորության վերականգնում/ 
	57,218.7

	«Հայաստանի ազգային պատկերասրահ» ՊՈԱԿ /մասնակի նորոգման մեկնարկային աշխատանքներ/
	75,470.1

	«Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» ՊՈԱԿ /կաթսայատան վերազինում/
	8,979.2

	«Ապարանի ֆիզիկամաթեմատիկական ավագ դպրոց» ՊՈԱԿ /դասասենյակների, միջանցքների և մարզադահլիճի հիմնանորոգում/
	47,134.0

	«Ալավերդու N 5 ավագ դպրոց» ՊՈԱԿ /կաթսայատան կառուցում և ներքին ջեռուցման իրականացում/
	49,458.7

	«Երևանի Հ.Թումանյանի անվան պետական տիկնիկային թատրոն» ՊՈԱԿ /հովացման համակարգի (չիլլեր) արդիականացում/
	14,988.4

	Գույք
	79,133.2 հազար դրամ, որից՝

	«Պատմամշակութային ժառանգության գիտահետազոտական կենտրոն» ՊՈԱԿ /գույք և սարքավորումներ/ 
	11,037.2

	«Հայաստանի ազգային գրադարան» ՊՈԱԿ /ցանցային սերվերներ/
	31,522.0

	«Գնահատման և թեստավորման կենտրոն» ՊՈԱԿ /դյուրակիր համակարգիչներ/
	33,460.2

	«Վանաձորի Սայաթ-Նովայի անվան N 10 ավագ դպրոց» ՊՈԱԿ /մարզական գույք/ 
	601.8

	«Լանջիկի միջնակարգ դպրոց» ՊՈԱԿ /գույք և տեխնիկա/
	2,512.0
































Վերոնշյալ նպատակով Նախագծով վերաբաշխվում է 2023 թվականի պետական բյուջեի 1045 ծրագրի 32005 միջոցառմամբ, 1168 ծրագրի 32001 միջոցառմամբ, 1183 ծրագրի 32001 և 32003 միջոցառումներով նախատեսված գումարների մի մասը, որոնց հետագայում ամբողջական կամ մասնակի վերականգնման անհրաժեշտությունը առկա չէ: Նվազեցվող գումարներից 1183 ծրագրի 32003 միջոցառմամբ նախատեսված նվազեցումը հանդիսանում է օբյեկտներով չբաշխված գումար, իսկ մյուս միջոցառումներից խնայված գումարներն առաջացել են կոնկրետ օբյեկտների մասով գնումների պահանջի վերացման հետևանքով, մասնավորապես՝
· 1045 ծրագրի 32005 միջոցառման շրջանակներում նվազեցվում է Երևանի զարդակիրառական արվեստի արհեստագործական պետական ուսումնարանի ավտոտնակային մասնաշենքի կառուցման ՆՆՓ-երի ձեռքբերման համար նախատեսված գումարը, քանի որ ՆՄՄԿՈՒ հաստատությունների օպտիմալացման շրջանակներում ուսումնարանը միավորվում է զարդարվեստի պետական ուսումնարանին: 
· 1168 ծրագրի 32001 միջոցառման շրջանակներում նվազեցվում է Վանաձորի Հ. Աբելյանի անվան պետական դրամատիկական թատրոնի շենքի վերակառուցման աշխատանքների մեկնարկման համար նախատեսված գումարը, քանի որ մշակված ՆՆՓ-երը չեն համապատասխանել գործող նորմատիվատեխնիկական պահանջներին, անհրաժեշտ է լինելու ձեռք բերել նոր ՆՆՓ-եր:
· 1183 ծրագրի 32001 միջոցառման շրջանակներում նվազեցվում է Երևանի Գր. Բաղյանի անվան հ. 141 հիմնական դպրոցի ասնակի նորոգման ՆՆՓ-երի ձեռքբերման համար նախատեսված գումարը, քանի որ աշխատանքներն արդեն իրականացվել են բարերարի միջոցների հաշվին:
Կնքված պայմանագրերից նվազեումների կատարման համար առկա են բոլոր պայմանագրերի կողմերի գրավոր համաձայնությունները /կցվում են/: Միաժամանակ, գնումների համակարգում նվազեցումները չեն կատարվել, քանի որ ծախսային տողերը ծանրաբեռնված են գնման պայմանագրերով, իսկ ծրագրային հատկացումը հնարավոր է նվազեցնել միայն պայմանագիրը նվազեցնելուց հետո: ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան՝ պայմանագրերը թե՛ թղթային և թե՛ ծրագրային տարբերակով կնվազեցվեն ՀՀ կառավարության որոշման ընդունումից հետո, որից հետո էլ կկատարվեն նաև ծրագրային համապատասխան փոփոխությունները:

Ընթացիկ իրավիճակը և խնդիրները.
Կրթական, մշակութային և մարզական հաստատությունների շենքային պայմանների և գույքային հագեցվածության բարելավումը կրում է շարունակական բնույթ: Դա առաջնային և կարևորագույն խնդիրներից է նշված ոլորտներում պետության որդեգրած քաղաքականության պատշաճ իրականացման համար: Նախագծով հատկացվող գումարների շրջանակներում կլուծվեն այդպիսի խնդիրների մի մասը, որոնք ներկայիս համար հրատապ են և որոնց լուծման համար օրենսդրությամբ սահմանված կարգով արդեն ապահովվել են բոլոր անհրաժեշտ փաստաթղթերը: Ստորև ներկայացվում է յուրաքանչյուր հատկացման վերաբերյալ մանրամանս տեղեկատվությունը:

ՆԱԽԱԳԾԱՆԱԽԱՀԱՇՎԱՅԻՆ ՓԱՍՏԱԹՂԹԵՐԻ ՄՇԱԿՈՒՄ ԵՎ ՓՈՐՁԱՔՆՆՈՒԹՅՈՒՆ

Նախագծով գումար է հատկացվում ՀՀ Վայոց ձորի մարզի Եղեգիս համայնքի Շատին բնակավայրում «Մոդուլային» տիպի 250 տեղ հզորությամբ մսուր-մանկապարտեզի կառուցման ՆՆՓ-երի ձեռքբերման համար: ՆՆՓ-երի մշակումը մեկնարկել է և նախատեսված է եղել ավարտել 2022թ.-ին, սակայն առկա էր հողահատկացման խնդիր. համայնքի կողմից համապատասխան հողատարածքի ելակետային տվյալները տրամադրվել են 2022թ.-ի 2-րդ կիսամյակում, համայնքը դիմել էր նաև 144 տեղ հզորությամբ մանկապարտեզի փոխարեն 250 տեղ հզորությամբ մանկապարտեզ կառուցելու խնդրանքով, քննարկման արդյունքներում որոշվել է նախագծել 250 տեղ հզրությամբ: Քանի որ նախատեսվում էր նախագծման աշխատանքներն ավարտել անցյալ տարի, 2023թ.-ի բյուջեի հայտում ներառվել է մանկապարտեզի կառուցման մեկնարկման աշխատանքների գումարը՝ բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով: Ներկայումս նախագծումն ավարտված է և ահրաժեշտ է գումար հատկացնել՝ նախագիծը փորձաքննելու և ծառայությունների դիմաց վճարելու համար: Բոլոր պայմանագրերը կնքված են: Միաժամանակ, Նախագծով կատարվում է փոփոխություն օբյեկտի անվանման մեջ՝ ելնելով նախագծված հզորությունից: Նշված փոփոխությունը պետք է կատարվի նաև ՆՆՓ-երի մշակման և փորձաքննության համար կնքված պայմանագրերում, ինչը նախատեսվում է Նախագծի 7-րդ կետով:
Նախագծով գումար է հատկացվում ՀՀ Լոռու մարզի Լուսաղբյուր համայնքում «Մոդուլային» տիպի 144 տեղ հզորությամբ մսուր-մանկապարտեզի կառուցման ձեռքբերված ՆՆՓ-երի մասով վճարման համար: ՆՆՓ-երի մշակումը մեկնարկել է 2022թ.-ին և ավարտվել է ս.թ.-ի 1-ին եռամսյակում: 2022թ.-ի դեկտեմբերին տարեվերջյան տեխնիկական խնդիրների առաջացման պատճառով նախագծի գումարը չի փոխանցվել դեպոզիտային հաշվին: Ներկայումս նախագծումն ավարտված է և ահրաժեշտ է գումար հատկացնել՝ ծառայությունների դիմաց վճարելու համար:
Նախագծով գումար է հատկացվում «Երևանի հրաձգության մանկապատանեկան մարզադպրոց» ՊՈԱԿ-ի արտաքին և մուտքի դարպասի կողային պատերի ամրացման և վերանորոգման ՆՆՓ-երի ձեռքբերման համար: Հիմք ընդունելով ամառային Օլիմպիական խաղերի մասնակից հավաքականի մարզիկների և մարզիչների հետ 2021 թվականի օգոստոսի 16-ին կայացած Վարչապետի հանդիպման արդյունքները՝ ՀՀ վարչապետի կողմից հանձնարարվել է (ՀՀ վարչապետի 24.08.2021թ. N 02/11.3/28747-2021 հանձնարարական /պատճենը կցվում է/) ներկայացնել նախագիծ՝ մեկ հրաձգարանի լիարժեք կահավորման և անհրաժեշտ սարքավորումներով հագեցնելու վերաբերյալ: Բանավոր քննարկումների արդյունքում որոշվել է նշվածն իրականացնել Երևանի հրաձգության մանկապատանեկան մարզադպրոցում: Երևանի հրաձգության մանկապատանեկան մարզադպրոցի հիմնական նպատակը ֆիզիկական կուլտուրայի և սպորտի միջոցով պարապողների առողջության պահպանումն ու ամրապնդումն է, ազգային և համամարդկային արժեքների ոգով դաստիարակված անձի ու քաղաքացու համակողմանի ձևավորումը, ընտրած մարզաձևում պարապողների մարզական ընդունակությունների կատարելագործումը, հատուկ մարզական պատրաստվածության միջոցով ՀՀ ազգային հավաքական թիմերի համար հերթափոխի պատրաստումը և համալրումը, սովորողների ազատ ժամանցի կազմակերպման միջոցով նրանց հետաքրքրությունների զարգացման համար պայմաններ ստեղծումը:	Մարզադպրոցի 15 մարզիչ-մանկավարժներ 26 խմբերում մարզում են շուրջ 225 սան, որոնք  հանդիսանում եմ ՀՀ տարբեր տարիքային հավաքական թիմի անդամներ, ինչպես նաև աշխարհի և  Եվրոպայի առաջնությունների հաղթողներ և մրցանակակիրներ: ՀՀ ԿԳՄՍ նախարարության կողմից գույքագրվել են մարզադպրոցի կարիքները և արդյունքում կազմվել են փաստաթղթեր և կատարվել են հաշվարկներ՝ մարզադպրոցի շենքի ընթացիկ նորոգման աշխատանքների իրականացման, արտաքին և մուտքի դարպասի կողային պատերի ամրացման և վերանորոգման և սանհանգույցների ներառականության ապահովման համար նախագծանախահաշվային փաստաթղթերի մշակման և փորձաքննության իրականացման, ինչպես նաև մարզադպրոցին անհրաժեշտ գույքով ապահովման նպատակով: Նախարարության կողմից ներկայացվել է ՀՀ կառավարության որոշման նախագիծ, որը քնարկվել է մշտապես գործող ֆինանսատնտեսական նախարարական կոմիտեի 24.10.2022թ.-ի նիստին (հարց N 4), սակայն հանվել է օրակարգից հետևյալ հանձնարարությամբ նախարարությանը՝ հայտարարել պայմանով մրցույթ և ծրագրի ֆինանսավորմանն անդրադառնալ հետագայում՝ մրցույթների արդյունքների հիման վրա: Նախարարության կողմից հայտարարվել են ՆՆՓ-երի և գույքի ձեռքբերման մրցույթները՝ «Գնումների մասին» օրենքի 15-րդ հոդվածի 6-րդ մասին համապատասխան: Արդյունքում, գույքի գնման մրցույթը կրկնակի չի կայացել, իսկ ՆՆՓ-երի մշակման համար կնքվել է պայմանագիր (N ՀՀԿԳՄՍՆԳՀԾՁԲ-23/33): Կնքված պայմանագիրը ենթակա է լուծման, եթե դրան կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվում: ՆՆՓ-երի գնման պայմանագիրը կնքվել է 2023թ.-ի մարտի 22-ին, հետևաբար, դրա գործողության ժամկետը լրանում է ս.թ. սեպտեմբերի 22-ին: ՆՆՓ-երի փորձաքննության արժեքը հաշվարկվել է ՀՀ կառավարության 2011 թվականի հունիսի 23-ի N 879-Ն որոշմամբ հաստատված կարգին համապատասխան՝ հիմք ըդնունելով նախագծերի նախահաշվային արժեքները:
Նախագծով գումար է հատկացվում ՀՀ Կոտայքի մարզի Նաիրի համայնքի Զովունի գյուղում թեթև կոնստրուկցիաներով PVDF հատուկ ծածկույթով մարզադահլիճի տեղակապման, վարչական շենքի կառուցման և տարածքի բարեկարգման ՆՆՓ-երի ձեռքբերման համար: Ի կատարումն ՀՀ վարչապետի 15.07.2022թ.-ի հմ. 02/11.3/23118-2022 հանձնարարականի /կցվում է/՝ ՀՀ ԿԳՄՍ նախարարությունը նախաձեռնել է թեթև կոնստրուկցիաներով, օդահենային պնևմատիկ, եվրոպական ստանդարտներին համապատասխան, չինական արտադրության PVDF հատուկ ծածկույթով մարզադահլիճների հիմնման գործընթացը: Առաջին նման մարզադահլիճը որոշվել է տեղակապել ՀՀ Կոտայքի մարզի Նաիրի համայնքի Զովունի գյուղում: Մարզադահլիճը ներմուծվելու է Չինաստանից, իսկ տեղում անհրաժեշտ է լինելու կատարել հիմքերի աշխատանքներ՝ մարզադահլիճի տեղակապման համար, վարչական շենքի կառուցման համար, որտեղ կլինեն նաև հանդերձարանները, ինչպես նաև տարածքի բարեկարգման աշխատանքները: Մարզադահլիճի ներմուծումը, համաձայն ստացված նախահաշվի կկազմի մոտ 230.0 մլն ՀՀ դրամ, իսկ մնացած աշխատանքները ՀՀ պետական բյուջեից ֆինանսավորելու համար անհրաժեշտ են ՀՀ օրենսդրությամբ սահմանված կարգով հաստատված նախագծանախահաշվային փաստաթղթեր: Փաստաթղթերի մշակման և փորձաքննության ծառայությունների ձեռքբերման համար Նախարարության կողմից հայտարարվել են մրցույթները՝ «Գնումների մասին» օրենքի 15-րդ հոդվածի 6-րդ մասին համապատասխան: Արդյունքում, կնքվել են համապատասխան պայմանագրեր (N ՀՀԿԳՄՍՆԳՀԾՁԲ-23/30 և N ՀՀԿԳՄՍՆԳՀԾՁԲ-23/31): Կնքված պայմանագիրերը ենթակա են լուծման, եթե դրանց կնքելու օրվան հաջորդող վեց ամսվա ընթացքում պայմանագրերի կատարման համար ֆինանսական միջոցներ չեն նախատեսվում: ՆՆՓ-երի մշակման ծառայության գնման պայմանագիրը կնքվել է 2023թ.-ի մարտի 31-ին, հետևաբար, դրա գործողության ժամկետը լրանում է ս.թ. հոկտեմբերի 1-ին, իսկ ՆՆՓ-երի փորձաքննության ծառայության գնման պայմանագիրը կնքվել է 2023թ.-ի մարտի 7-ին, հետևաբար, դրա գործողության ժամկետը լրացել է ս.թ. սեպտեմբերի 7-ին: ՆՆՓ-երի փորձաքննության արժեքը հաշվարկվել է ՀՀ կառավարության 2011 թվականի հունիսի 23-ի N 879-Ն որոշմամբ հաստատված կարգին համապատասխան՝ հիմք ըդնունելով նախագծերի նախահաշվային արժեքները:
Գումար է հատկացվում նաև «Հայաստանի պետական սիմֆոնիկ նվագախումբ» ՊՈԱԿ-ի ն ամրացված և Երևանի Պռոշյան 1 փակուղի 1 հասցեում գտնվող շինության վերակառուցման ՆՆՓ-երի փորձաքննության ծառայության ձեռքբերման համար: Առկա շինության մակերեսը 403.4 քմ է, վերակառուցման նախագծով այն նախատեսվում է ավելացնել 700.0 քմ-ով: Վերակառուցվելիք տարածքը կօգտագործվի որպես նվագախմբի փորձասենյակ, ձայնագրման ստուդիա, գործիքների պահեստ, ինչպես նաև ստեղծագործական և վարչատնտեսական անձնակազմի գրասենյակ: ՆՆՓ-երի ձեռքբերման համար գումարը հատկացվել է 2022թ.-ին ՀՀ կառավարության 26.05.2022թ.-ի N 771-Ն որոշմամբ: Գնման գործընթաով պայմանավորված՝ ՆՆՓ-երի մշակման ծառայության գնման պայմամնագիրը կնքվել է 2022թ.-ի սեպտեմբերի վերջին և փաստաթղթերը հանձնվել են 2022թ.-ի դեկտեմբերին: Նշվածով պայմանավորված՝ փորձաքննության ծառայության ձեռքբերման համար նշված որոշմամբ հատկացված գումարը չի ծախսվել և վերադարձվել է ՀՀ պետական բյուջե: Փորձաքննության ծառայության գնման համար կնքվել էր համապատասխան պայմանագիր (N ՀՀԿԳՄՍՆԳՀԾՁԲ-22/40): Պայմանագրով ծառայության մատուցման ժամկետը սահմանված է նախագծերը ստանալու օրվանից մինչև 20-րդ օրացուցային օրը:
Նախագծով գումար է հատկացվում նաև «Երևանի Վ.Համբարձումյանի անվան հ.12 հիմնական դպրոց» ՊՈԱԿ-ի կաթսայատան վերազինման համար անհրաժեշտ ՆՆՓ-երի ձեռքբերման համար: Դպրոցը դիմել էր նոր ջեռուցման համակարգի կառուցման համար: Դպրոցի շենքը վերջին անգամ հիմնանորոգվել է 1970թ.-ին, իսկ վերջին ընթացիկ նորոգումն իրականացվել է 2010թ.-ին: Դպրոցն ունի 3 մասնաշենք՝ կառուցված տարբեր ժամանակներում: Մասնաշենքերից մեկը՝ ամենահինը, փայտե կոնստրուկցիաներով է, մյուս երկու մասնաշենքերը ակնադիտորեն համեմատած ավելի բավարար վիճակում են: Միաժամանակ, Դպրոցը ներառված է ՀՀ կառավարության 2015 թվականի հուլիսի 23-ի N 797-Ն որոշմամբ հաստատված ՀՀ-ում սեյսմակայունության տեսակետից առավել վտանգավոր դպրոցների ցանկում, ինչը նշանակում է, որ տվյալ ուսումնական հաստատության շենքի հիմնական նորոգման վերաբերյալ որոշումն ընդունելու դեպքում պատվիրատուն, որպես պարտադիր պահանջ, պետք է իրականացնի նշված օբյեկտների վերակառուցում, իսկ նման շենքի վերակառուցման նվազագույն թույլատրելի մակարդակը սեյսմազինվածության բարձրացումն է: Ելնելով նշվածից՝ Նախարարությունը որոշել է դիտարկել դպրոցի միայն ջեռուցման կաթսաների փոխարինման միջոցով (առանց խողովակների և այլ ինժեներական ենթակառուցվածքնրի փոփոխության) դպրոցի լիարժեք ջեռուցման ապահովման հնարավորությունը: Դպրոցի ակնադիտարկման արդյունքում պարզ է դարձել, որ դպրոցի ջեռուցումը իրականացվում է թվով 2 «ԱՐ և ԱՐ» տիպի 200 ԿՎՏ նոմինալ հզորությամբ (հզորությունների միջակայքը 150000:340000 կկալ/ժամ, աշխատանքային ճնշումը 0,3 ՄՊա, նվազագույն ՕԳԳ-ն 0,92) ջրատաքացուցիչ կաթսաներով՝ տեղակայված էլեկտրական հողանցմամբ ապահովված կաթսայատանը (կաթսայատան շենքը գտնվում է բավարար վիճակում) առանձին կանգնակներով,  օդափոխությամբ և լուսավորությամբ: Համապատասխան մասնագետների հետ համատեղ աշխատելով՝ կատարվել է հաշվարկ-վերլուծություն, թե ինչ հզորության կաթսաներ են անհրաժեշտ՝ Դպրոցի լիարժեք ջեռուցման ապահովման համար: Արդյունքում, անհրաժեշտ է տեղադրել 2 նոր կաթսա՝ 300-350 ԿՎՏ հզորությամբ: Հաշվի առնելով, որ նոր հզոր կաթսաների գործարկման համար անհրաժեշտ է նաև փոխարինել կաթսայատան խողովակները, ինչը պահանջում է համապատասխան նախագծային փաստաթղթեր՝ Նախագծով նախատեսվում է գումար հատկացնել ՆՆՓ-երի ձեռքբերման համար: Ընդ որում, շինարարական աշխատանքների խոշորացված ցուցանիշներով (ՇԱԽՑ) տվյալ դեպքում հնարավոր չէ հաշվարկ կատարել, քանի որ կաքսայատան խողովակների փոխարինման համար որևէ նորմատիվային արժեքներ նախատեսված չեն: Ըստ այդմ, Նախարարությունը կատարել է գնային հարցում 3 համապատասխան լիցենզիա ունեցող նախագծող կազմակերպությունից: Գնային առաջարկների համաձայն՝ ՆՆՓ-երի մշակման արժեքը միջինում կազմում է 780.0 հազար դրամ: Հիմք ընդունելով «Գնումների մասին» օրենքի 23-րդ հոդվածի 1-ին մասի 2-րդ կետը և ելնելով այն հանգամանքից, որ կաթսայատան վերազինումը նախատեսվում է իրականացնել մինչև ս.թ. ջեռուցման ժամանակահատվածի մեկնարկելը՝ Նախագծով նախատեսվում է ՆՆՓ-երի մշակման ծառայությունը ձեռք բերել «Հրատապ մեկ անձից» գնման ընթացակարգով: ՆՆՓ-երի փորձաքննության արժեքը հաշվարկվել է ՀՀ կառավարության 2011 թվականի հունիսի 23-ի N 879-Ն որոշմամբ հաստատված կարգին համապատասխան՝ հիմք ըդնունելով նախագծերի նախահաշվային արժեքները:
Նախագծով նախատեսվում է գումար հատկացնել «Վաղարշապատի Մեսրոպ Մաշտոցի անվան թիվ 1 հիմնական դպրոց» ՊՈԱԿ-ի նոր շենքի կառուցման ՆՆՓ-երի («Էսքիզային նախագիծ» փուլ) ձեռքբերման համար: Դպրոցի շենքը կառուցվել է 1970-ական թվականներին, վթարային է, D-1 տիպի է և չի համապատասխանում ՀՀ քաղաքաշինության կոմիտեի 2020 թվականի դեկտեմբերի 28-ի N 102-Ն հրամանով հաստատված ՀՀՇՆ 20.04-«Երկրաշարժադիմացկուն շինարարություն. Նախագծման նորմեր» շինարարական նորմերին: Հետևաբար, դպրոցի առկա շենքը քանդման ենթակա է: Կառուցվելիք շենքի մակերեսը հաշվարկելու համար հիմք են ընդունվել հետևյալ ցուցանիշները.
· դպրոցը ներկայումս փաստացի ունի 640 աշակերտ և 850 աշակերտի լիցնեզիոն տեղեր,
· հողամասը, որի վրա տեղակայված են դպրոցի ներկայիս մասնաշենքերը, ունի 5575 ք.մ. մակերես,
· ՀՀ քաղաքաշինության նախարարի 09.04.2014թ.-ի N 103-Ն հրամանով հաստատված ՀՀՇՆ31-03.01-2014 «ՀԱՆՐԱԿՐԹԱԿԱՆ ՆՇԱՆԱԿՈՒԹՅԱՆ ՇԵՆՔԵՐ» շինարարական նորմերին համապատասխան՝ 1 աշակերտի հաշվարկով պետք է նախատեսվի 10.5 քմ մակերես:
Այսպես, հաշվի առնելով, որ առկա հողատարածքի վրա լիցենզիոն տեղերի հզորությամբ դպրոց հնաարվոր չէ կառուցել, հաշվարկվել է առավելագույն հնարավոր մակերեսը՝ 675 աշակերտի համար (3 հոսք X 25 աշակերտ մեկ դասարանում X 9 դասարան) X 10.5 քմ = 7087.5 քմ: Հիմք ընդունելով ՀՀ քաղաքաշինության նախարարի 2008 թվականի հունվարի 14-ի N 09-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն նախագծանախահաշվային փաստաթղթերի մշակման արժեքը կազմում է 45,218.9 հազար դրամ, իսկ այդ փաստաթղթերի փորձաքննության արժեքը՝ 2,260.9 հազար դրամ: Հաշվի առնելով մինչև տարեվերջ մնացած ժամանակահատվածը՝ որոշվել է ս.թ.-ին ապահովել միայն ՆՆՓ-երի մշակման «Էսքիզային նախագիծ» փուլը: Էսքիզային նախագծի արժեքը որոշվում է համաձայն 2008 թվականի փետրվարի 15-ի N 19-Ն հրամանի 7-րդ գլխի Աղյուսակ 9-ի և կազմում է նախագծման արժեքի 20%-ը՝ 9,043.8 հազար դրամ:	
Նախագծով գումար է հատկացվում «Արտաշատի ավագ դպրոց» ՊՈԱԿ-ի 5-րդ մասնաշենքի քանդման ՆՆՓ-երի ձեռքբերման համար: Դպրոցը ներառված է Համաշխարհային բանկի աջակցությամբ իրականացվող «Կրթության բարելավման ծրագրի լրացուցիչ ֆինանսավորում» վարկային ծրագրում, որի շրջանակներում նախատեսվում է վերակառուցել դպրոցի մասնաշենքերը: Դպրոցն ունի 5 մասնաշենք, որոնցից 5-րդ մասնաշենքի տարածքն ամբողջությամբ, անհատույց օգտագործման իրավունքով, մինչև լուծարումը (2019թ.) զբաղեցրել է «Կրթության ազգային ինստիտուտ» ՓԲԸ մասնաճյուղը, ինչի պատճառով էլ Համաշխարհային բանկը դրա վերակառուցման աշխատանքները «Կրթության բարելավում» վարկային ծրագրում ընդգրկելու համաձայնություն չի տվել: Ներկայումս 5-րդ մասնաշենքը զբաղեցրած չէ և 
վթարային է: 5-րդ մասնաշենքի շինարարական աշխատանքները հնարավոր չէ իրականացնել «Կրթության բարելավման ծրագրի լրացուցիչ ֆինանսավորում» վարկային ծրագրով նախատեսված գումարի շրջանակներում: Բացի այդ, ելնելով դպրոցում սովորող աշակերտների թվից (231), լիցենզիոն տեղերից (400), տարածաշրջանում առկա հանրակրթական ուսումնական հաստատությունների թվից՝ որոշվել է 5-րդ մասնաշենքը քանդել, սակայն քանդման ծախսերը նույնպես ներառված չեն վարկային ծրագրում: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ նախ և առաջ անհրաժեշտ է ձեռք բերել համապատասխան նախագծանախահաշվային փաստաթղթերը: հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն՝ նախագծանախահաշվային փաստաթղթերի մշակման արժեքը կազմում է 836.9 հազար դրամ, իսկ այդ փաստաթղթերի փորձաքննության արժեքը՝ 92.1 հազար դրամ: Հիմք ընդունելով «Գնումների մասին» օրենքի 23-րդ հոդվածի 1-ին մասի 2-րդ կետը և ելնելով այն հանգամանքից, որ մասնաշենքի քանդումն անհրաժեշտ է իրականացնել հրատապ, մինչև մյուս մասնաշենքերի վերակառուցման աշխատանքները մեկնարկելը՝ Նախագծով նախատեսվում է ՆՆՓ-երի մշակման ծառայությունը ձեռք բերել «Հրատապ մեկ անձից» գնման ընթացակարգով:
Գումար է հատկացվում նաև «Գյումրու «Ֆոտոն» վարժարան» ՊՈԱԿ-ի ներքին ջեռուցման իրականացման ՆՆՓ-երի փորձաքննության ծառայության ձեռքբերման համար: ՀՀ կառավարության 2013 թվականի նոյեմբերի 21-ի N 1358-Ա որոշմամբ անհատույց օգտագործման իրավունքով վարժարանին ամրացվել է Գյումրու N 37 ավագ դպրոցին նախկինում ամրացված Գյումրու քաղաքի Չարենցի 12 հասցեում գտնվող ուսումնական մասնաշենքի աջակողմյան թևից 3644.4 քմ մակերեսով տարածքը: Ներկայումս վարժարանը ջեռուցվում է Գյումրու N 37 ավագ դպրոցին պատկանող կաթսայատնից, քանի որ գտնվում է համանուն դպրոցի հետ մեկ շենքում: ՀՀ կառավարության 2022 թվականի սեպտեմբերի 16-ի N 1447-Ն որոշմամբ գումար է հատկացվել ՆՆՓ-երի մշակման և փորձաքննության ծառայությունների ձեռքբերման համար: Գնման գործընթաով պայմանավորված՝ ՆՆՓ-երի մշակման ծառայության գնման պայմամնագիրը կնքվել է 2022թ.-ի նոյեմբերի 15-ին և փաստաթղթերը հանձնվել են 2022թ.-ի դեկտեմբերին: Նշվածով պայմանավորված՝ փորձաքննության ծառայության ձեռքբերման համար նշված որոշմամբ հատկացված գումարը չի ծախսվել և վերադարձվել է ՀՀ պետական բյուջե: Փորձաքննության ծառայության գնման համար Նախարարության կողմից հայտարարվել է մրցույթ՝ «Գնումների մասին» օրենքի 15-րդ հոդվածի 6-րդ մասին համապատասխան, որի արդյունքում կնքվել է պայմանագիր (N ՀՀԿԳՄՍՆԳՀԾՁԲ-23/36): Կնքված պայմանագիրը ենթակա է լուծման, եթե դրան կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվում: ՆՆՓ-երի փորձաքննության ծառայության գնման պայմանագիրը կնքվել է 2023թ.-ի ապրիլի 21-ին, հետևաբար, դրա գործողության ժամկետը լրանում է ս.թ. հոկտեմբերի 21-ին: 
Գումար է հատկացվում նաև «Ախուրյանի Նիկոլ Աղբալյանի անվան ավագ դպրոց» ՊՈԱԿ-ի մարզադահլիճի նոր մասնաշենքի կառուցման ՆՆՓ-երի փորձաքննության ծառայության ձեռքբերման համար: ՆՆՓ-երի մշակման ծառայության ձեռքբերման համար գումարը նախատեսված է եղել ՀՀ 2022թ.-ի պետական բյուջեով և 2022թ.-ի փետրվարի 18-ին կնքվել էր ծառայության գնման պայմանագիր, սակայն նախագծողի անգործությամբ պայմանավորված հետագայում պայմանագիրը միակողմանի լուծվել է: Հայտարարվել է նոր մրցույթ և կնքվել է նոր պայմանագիր 2022 թ.-ի սեպտեմբերի 14-ին: Արդյունքում, փաստաթղթերը հանձնվել են 2023թ.-ի ընթացքում: Նշվածով պայմանավորված՝ փորձաքննության ծառայության ձեռքբերման համար հատկացված գումարը չի ծախսվել և վերադարձվել է ՀՀ պետական բյուջե: ՆՆՓ-երի փորձաքննության արժեքը հաշվարկվել է ՀՀ կառավարության 2011 թվականի հունիսի 23-ի N 879-Ն որոշմամբ հաստատված կարգին համապատասխան՝ հիմք ըդնունելով նախագծերի նախահաշվային արժեքները և փորձաքննության ծառայության համար առկա շուկայական արժեքները:

ՇԻՆԱՐԱՐԱԿԱՆ ԱՇԽԱՏԱՆՔՆԵՐ

Նախագծով նախատեսվում է գումար հատկացնել «Երևանի պետական հումանիտար քոլեջ» ՊՈԱԿ-ին ամրացված շենքի հարթ տանիքը լանջավոր տանիքի վերակառուցման աշխատանքների ձեռքբերման համար: Քոլեջի տանիքը գտնվում է անբարվոք վիճակում. մաշվածության և տարիներ շարունակ վերանորոգման աշխատանքների չիրականացման արդյունքում ունի բազմաթիվ վնասված հատվածներ: Տանիքի վթարային վիճակը խչընդոտում է քոլեջի գործունեության բնականոն ընթացքին՝ որոշակի կլիմայական պայմանների պարագայում անհնարին դարձնելով թե՛ դասապրոցեսի, թե՛ աշխատանքային պրոցեսի կազմակերպումը: Քոլեջի կողմից ձեռք են բերվել ՀՀ քաղաքաշինության օրենսդրությամբ սահամնված կարգով հաստատված նախագծանախահաշվային փաստաթղթեր, որոնց համաձայն տանիքի վերակառուցման արժեքը կազմում է 38,444.8 հազար դրամ:
Նախագծով գումար է հատկացվում «Երևանի հ. 4 արհեստագործական ուսումնարան» ՊՈԱԿ-ին ամրացված շենքի տանիքի նորոգման աշխատանքների ձեռքբերման համար: Ուսումնարանի բնականոն գործընթացի և դասապրոցեսի ապահովման համար անհրաժեշտ է նորոգել շենքի տանիքը (2643.1 քմ), մասնավորապես՝ փոխել տանիքածածկույթը, ջրահեռացման խողովակները և այլն: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը, հաշվի առնելով, որ տանիքի կոնստրուկտիվ փոփոխություններ չեն իրականացվում՝ ձեռք են բերվել նախահաշվային փաստաթղթեր համապատասխան երաշխավորագրով: Համաձայն նախահաշվի՝ ուսումնարանի տանիքի նորոգման արժեքը կազմում է 48,854.6 հազար դրամ:
Նախագծով նախատեսվում է գումար հատկացնել «Երևանի հ. 9 արհեստագործական ուսումնարան» ՊՈԱԿ-ին ամրացված շենքի տանիքի նորոգման աշխատանքների ձեռքբերման համար: Ուսումնարանի բնականոն գործընթացի և դասապրոցեսի ապահովման համար անհրաժեշտ է նորոգել շենքի տանիքը (1360 քմ), մասնավորապես՝ փոխել տանիքածածկույթը, ջրահեռացման խողովակները և այլն: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը, հաշվի առնելով, որ տանիքի կոնստրուկտիվ փոփոխություններ չեն իրականացվում՝ ձեռք են բերվել նախահաշվային փաստաթղթեր համապատասխան երաշխավորագրով: Համաձայն նախահաշվի՝ ուսումնարանի տանիքի նորոգման արժեքը կազմում է 29,105.1 հազար դրամ:
Նախագծով նախատեսվում է գումար հատկացնել «Երևանի պարարվեստի պետական քոլեջ» ՊՈԱԿ-ին՝ շենքի ուսումնական թատրոնի մասի նախասրահի տանիքի նորոգման աշխատանքների ձեռքբերման համար: Տանիքի ոչ բարվոք լինելու պատճառով անձրևաջրերը և ձնհալքային ջրերը տանիքի ներս են լցվում և խոնավության պատճառով նախասրահի առաստաղի և պատերի ծեփոնները թափվել են: Անհրաժեշտ է տանիքը նորոգել՝ երկշերտ իզոգամով: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ կազմվել են համապատասխան թերությունների ակտը և աշխատանքների ցանկը, համաձայն որի աշխատանքների արժեքը կազմում է 1,757.3 հազար դրամ: Հաշվի առնելով աշխատանքների ընթացիկ նորոգմանը դասվելը, ոչ ծավալուն լինելը և Նախարարության պատվիրատվությամբ իրականացվող շինարարական աշխատանքների ծավալը՝ Նախագծով նախատեսվում է գումարը հատկացնել քոլեջին, որն էլ ձեռք կբերի նորոգման աշխատանքները ՀՀ գնումների օրենսդրության դրույթներին համապատասխան:
Նախագծով նախատեսվում է գումար հատկացնել «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ին` «Զվարթնոց» պատմամշակութային արգելոց-թանգարանի ներտարածքային հետիոտնային մայթերի սալիկների, արտաքին լուսավորության վերականգնման աշխատանքների և հարակից ծառայությունների ձեռքբերման համար: ՀՀ կառավարության 22.12.2022թ.-ի N 2043-Ն որոշմամբ ՊՈԱԿ-ին 29,335.3 հազար դրամ գումար է հատկացվել նույն թանգարանի տանիքի հիմնանորոգման աշխատանքների ձեռքբերման համար: Տանիքի նորոգման աշխատանքներն ընթացքի մեջ են: Թանգարանի շենքային պայմանների ամբողջականացման համար անհրաժեշտ է նաև բարեկարգել տարածքը: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ ձեռք են բերվել նախահաշվային փաստաթղթեր համապատասխան երաշխավորագրով: Համաձայն նախահաշվի՝ ուսումնարանի տանիքի նորոգման արժեքը կազմում է 57,218.7 հազար դրամ: Հաշվի առնելով, որ տանիքի նորոգման աշխատանքներն իրականացվում են ՊՈԱԿ_ի պատվիրատվությամբ՝ Նախագծով առաջարկվում է տարածքի բարեկարգման ահամար նախատեսված գումարը նույնպես հատկացնել վերջինիս գնումների գործընթացը կազմակերպելու համար:
Նախագծով գումար է հատկացվում «Հայաստանի ազգային պատկերասրահ» ՊՈԱԿ-ին ամրացված շենքի մասնակի նորոգման մեկնարկային աշխատանքների ձեռքբերման համար: 2021-2022թթ. Պատկերասրահի ցուցադրության մասնաշենքի օդափոխության համակարգի տեղադրման աշխատանքներն ավարտելուց հետո ՊՈԱԿ-ը հիմնականում արտաբյուջետային միջոցների հաշվին ընթացիկ վերանորոգել և արդիականացրել է մշտական և ժամանակավոր ցուցադրության մի շարք սրահներ (ինտերիերի համապատասխան արդիականացում, թանգարանային պատշաճ պրոֆեսիոնալ լուսավորություն, ներքին նավիգացիա, նոր ժամանակակից դիզայներական լուծումներով թանգարանային ցուցափեղկեր, պատվանդաններ և այլն): Լիարժեք արդիականացվել է պատկերասրահի նախասրահը, ձևավորվել ու կահավորվել է մանկական անկյուն, հանգստի գոտի՝ թանգարանային գրադարան-ընթերցասրահ, հուշանվերների, գրքերի խանութ (2-րդ հարկ): Այս պահին վերանորոգման փուլում են 1-ին հարկի 3 ցուցասրահները: Հայաստանի ազգային պատկերասրահն իր արտաբյուջետային միջոցների հաշվին ձեռք է բերել ՊՈԱԿ-ի ցուցադրության մասնաշենքի մնացած հատվածի (1-ին հարկ, մուտքի հատված, 5-8-րդ հարկեր, սանհանգույցներ, բաց պատշգամբ, 1-8-րդ հարկերի նախասրահներ և այլն) վերանորոգման համար անհրաժեշտ ՀՀ քաղաքաշինության օրենսդրությամբ սահմանված կարգով հաստատված նախագծանախահաշվային փաստաթղթերը, համաձայն որոնց՝ նորոգման աշխատանքների ընդհանուր արժեքը կազմում է 249,119.3 հազար դրամ: Հաշվի առնելով մինչև տարեվերջ մնացած ժամանակը՝ Նախագծով նախատեսվում է գումար հատկացնել աշխատանքների մեկնարկման համար՝ ընդհանուր արժեքի մոտ 30%-ի չափով:
Նախագծով գումար է հատկացվում «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» ՊՈԱԿ-ին՝ թանգարանի կաթսայատան վերազինման աշխատանքների և հարակից ծառայությունների ձեռքբերման համար: Թանգարանին ամրացված շենքը ջեռուցվում է կաթսայատան միջոցով, որը գտնվում է թանգարանից մոտ 150մ հեռավորության վրա, իսկ ջրամատակարարումը թանգարան իրականա-ցվում է ստորգետնյա խողովակային ցանցի միջոցով: Անհրաժեշտություն է առաջացել 2 հատ ջրատաքացուցիչ կաթսաներից մեկը փոխարինել 800 ԿՎՏ հզորությամբ նոր կաթսայով՝ ոխարինելով նաև պոմպերը և փականները: ՊՈԱԿ-ի կողմից ձեռք են բերվել ՀՀ քաղաքաշինության օրենսդրությամբ սահմանված կարգով հաստատված նախագծանախահաշվային փաստաթղթերը, համաձայն որոնց՝ նորոգման աշխատանքների ընդհանուր արժեքը կազմում է 8,979.2 հազար դրամ: Հաշվի առնելով աշխատանքների ոչ ծավալուն լինելը և Նախարարության պատվիրատվությամբ իրականացվող շինարարական աշխատանքների ծավալը՝ Նախագծով նախատեսվում է գումարը հատկացնել թանգարանին, որն էլ ձեռք կբերի նորոգման աշխատանքները ՀՀ գնումների օրենսդրության դրույթներին համապատասխան:
Նախագծով նախատեսվում է գումար հատկացնել «Ապարանի ֆիզիկամաթեմատիկական ավագ դպրոց» ՊՈԱԿ-ի դասասենյակների, միջանցքների և մարզադահլիճի հիմնանորոգման աշխատանքների ձեռքբերման համար: Դպրոցին ամրացված շենքը կառուցվել է 2006թ.-ին: Հիմնականում շենքային պայմաններ բարվոք վիճակում են: Ներկայումս միայն անհրաժեշտություն է առաջացել հիմնանորոգելու մարզադահլիճը, դասասենյակները և միջանցքները: ՊՈԱԿ-ի կողմից ձեռք են բերվել ՀՀ քաղաքաշինության օրենսդրությամբ սահմանված կարգով հաստատված նախագծանախահաշվային փաստաթղթերը, համաձայն որոնց՝ նորոգման աշխատանքների ընդհանուր արժեքը կազմում է 47,134.0 հազար դրամ: 
Նախագծով գումար է հատկացվում «Ալավերդու N 5 ավագ դպրոց» ՊՈԱԿ-ի կաթսայատան կառուցման և ներքին ջեռուցման իրականացման աշխատանքների ձեռքբերման համար: Դպրոցն ունի ջեռուցման խնդիր, չունի կաթսայատուն: Նախատեսվում է կառուցել կաթսայատուն և ապա ներքին ջեռուցման ցանց: ՊՈԱԿ-ի կողմից ձեռք են բերվել ՀՀ քաղաքաշինության օրենսդրությամբ սահմանված կարգով հաստատված նախագծանախահաշվային փաստաթղթերը (գումարը հատկացվել էր ՀՀ կառավարության 01.12.2022թ.-ի N 1854-Ն որոշմամբ), համաձայն որոնց՝ շինարարական աշխատանքների ընդհանուր արժեքը կազմում է 49,458.7 հազար դրամ: 
Նախագծով գումար է հատկացվում «Երևանի Հ.Թումանյանի անվան պետական տիկնիկային թատրոն» ՊՈԱԿ-ին՝ հովացման համակարգի (չիլլեր) արդիականացման աշխատանքների ձեռքբերման համար: Թատրոնի բնականոն աշխատանքներն ապահովելու համար անհրաժեշտ է հովացնել և օդափոխել դահլիճները, հանդերձասենյակները, բեմը և հանդիսասրահը, որի բացակայությամբ պայմանավորված նշյալ կարող են ստեղծվել անհարմարավետ պայմաններ և գրանցվել հանդիսատեսի կտրուկ նվազում: Այդ վիճակում թատրոնը կհայտնվի պարապուրդում և չի կարողանա կատարել իր անմիջական պարտավորությունները, այն է՝ սպասարկել հանդիսատեսին։ Կարևոր է նաև այն, որ թատրոնի մեծաթիվ հանդիսատեսը երեխաներն են, որոնց համար անհրաժեշտ է ստեղծել հարմարավետ և անվտանգ պայմաններ: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ ՊՈԱԿ-ի կողմից ձեռք են բերվել նախահաշվային փաստաթղթեր համապատասխան երաշխավորագրով: Հաշվի առնելով աշխատանքների ոչ ծավալուն լինելը և Նախարարության պատվիրատվությամբ իրականացվող շինարարական աշխատանքների ծավալը՝ Նախագծով նախատեսվում է գումարը հատկացնել թատրոնին, որն էլ ձեռք կբերի նորոգման աշխատանքները ՀՀ գնումների օրենսդրության դրույթներին համապատասխան:

ԳՈՒՅՔԻ ՁԵՌՔԲԵՐՈՒՄ

Նախագծով գումար է հատկացվում «Պատմամշակութային ժառանգության գիտահետազոտական կենտրոն» ՊՈԱԿ-ին՝ կենտրոնին անհրաժեշտ գույքի և սարքավորումների ձեռքբերման համար: ՀՀ կառավարության 01.09.2022թ.-ի N 1381-Ն որոշմամբ հատկացվեց 11.4 մլն ՊՈԱԿ-ին անհրաժեշտ գույքի ձեռքբերման համար: Գնումների գործընթացն իրականացվել է Նախարարության պատվիրատվությամբ, սակայն մրցույթները չէին կայացել և հնարավոր է եղել ձեռք բերել միայն 2 հատ անօդաչու թռչող սարք: Հաշվի առնելով, որ ՀՀ կառավարության 2021-2026թթ․ ծրագրի «4․9 Մշակույթ» բաժնի մշակութային ժառանգության ոլորտում պետական քաղաքականության հիմնական ուղղություններից նախավերջինը նշված է մշակութային ժառանգության ոլորտում ռազմավարություն մշակող և իրականացնող կենտրոնի ստեղծումը, ինչը նախատեսվում է իրականացնել «Պատմամշակութային ժառանգության գիտահետազոտական կենտրոն» ՊՈԱԿ-ի ներուժի հաշվին, իսկ վերջինիս գործունեության ապահովման համար անհրաժեշտ են ինչպես մասնագետներ, այնպես էլ համապատասխան սարք-սարքավորումներ՝ Նախագծով նախատեսվում է 11.0 մլն ՀՀ դրամ գումար հատկացնել ՊՈԱԿ-ին՝ գույքը և սարքավորումները ձեռք բերելու համար։ Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/: 
Նախագծով գումար է հատկացվում «Հայաստանի ազգային գրադարան» ՊՈԱԿ-ին՝ գրադարանի ցանցային սերվերների ձեռքբերման համար: ՀՀ կառավարության 01.09.2022թ.-ի N 1381-Ն որոշմամբ նույն նպատակով գումար է հատկացվել, սակայն գնման գործընթացը (իրականացվել է Նախարարության պատվիրատվությամբ) չի կայացել: 	«Հայաստանի ազգային գրադարան» ՊՈԱԿ-ի սերվերների վրա է տեղադրված «Հայաստանի գրադարանների համահավաք գրացուցակը», «ՀԱԳ թվային պահոցը», «Հայ գիրք», «Հայ մամուլ» և այլ շտեմարաններ: Տեղեկատվական ծառայությունները սպասարկող սերվերների միջոցով Հայաստանում և աշխարհի ցանկացած անկյունում հասանելի են դառնում հայաստանյան խոշոր գրադարանների գրադարանային հավաքածուների մասին տեղեկատվությունը, «ՀԱԳ թվային պահոցը», «Հայ գիրք», «Հայ մամուլ» և այլ շտեմարանների պարունակությունը:  Գրադարանի  սերվերների տեխնիկական հզորություններն այլևս չեն կարողանում սպասարկել այսօրվա աշխատանքային ծանրաբեռնվածությունը: Ակնհայտ է ոչ միայն գարադարանի սերվերների հզորությունների անհամարժեքությունն արդեն առկա թվային ինֆորմացիայի ծավալներին, այլ նաև սերվերների կարևորագույն հանգույցների տեխնիկական որոշակի մաշվածությունը: Հաշվի առնելով սերվերային համակարգի ծայրահեղ վատթարագույն վիճակը՝ գրադարանը ստացել է խորհրդատվություն սերվերային նոր համակարգերի տեխնիկական բնութագրի վերաբերյալ ՏՏ ոլորտում մասնագիտացված տարբեր կազմակերպությունների մասնագետներից և հայտարարել է մրցույթ՝ «Գնումների մասին» օրենքի 15-րդ հոդվածի 6-րդ մասին համապատասխան: Արդյունքում, կնքվել է պայմանագիր (N ՀԱԳ-ԳՀԱՊՁԲ-23-6): Կնքված պայմանագիրը ենթակա է լուծման, եթե դրան կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվում: Ցանցային սերվերների գնման պայմանագիրը կնքվել է 2023թ.-ի մայիսի 15-ին, հետևաբար, դրա գործողության ժամկետը լրանում է ս.թ. նոյեմբերի 15-ին: Քանի որ պայմանագիրը կնքվելէ ՊՈԱԿ-ի կողմից, Նախագծով գումարը հատկացվում է վերջինիս:
Նախագծով նախատեսվում է գումար հատկացնել «Գնահատման և թեստավորման կենտրոն» ՊՈԱԿ-ին՝ TIMSS և PISA միջազգային ստուգատեսերը կազմակերպելու համար անհրաժեշտ դյուրակիր համակարգիչների ձեռքբերման համար: TIMSS միջազգային ստուգատեսի և շարունակական փուլերը և PISA միջազգային ստուգատեսը կազմակերպելու համար «Գնահատման և թեստավորման կենտրոն» ՊՈԱԿ-ին անհրաժեշտ է ձեռք է բերել 100 հատ դյուրակիր համակարգիչ: Այդ նպատակով ՊՈԱԿ-ի կողմից հայտարարվել է մրցույթ՝ «Գնումների մասին» օրենքի 15-րդ հոդվածի 6-րդ մասին համապատասխան: Արդյունքում, կնքվել է պայմանագիր (N ԳԹԿ-ԳՀԱՊՁԲ-2023/05): Կնքված պայմանագիրը ենթակա է լուծման, եթե դրան կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվում: Ցանցային սերվերների գնման պայմանագիրը կնքվել է 2023թ.-ի փետրվարի 28-ին, հետևաբար, դրա գործողության ժամկետը լրացել է ս.թ. օգոստոսի 28-ին: Քանի որ պայմանագիրը կնքվելէ ՊՈԱԿ-ի կողմից, Նախագծով գումարը հատկացվում է վերջինիս: Նախագիծը շրջանառվում է դեռևս հուլիսի կեսերից, սակայն կարծիքների հավաքագրման երկարատև գործընթացի արդյունքում անհրաժեշտություն առաջացավ Նախագծի 9-րդ կետով սահմանել դրույթ, որպեսզի ԳԹԿ-ն կարողանա համաձայնագիր կնքել կնքված պայմանագրի կատարման համար:
Նախագծով գումար է հատկացվում «Վանաձորի Սայաթ-Նովայի անվան N 10 ավագ դպրոց» ՊՈԱԿ-ին` մարզական գույքի ձեռքբերման համար: Դպրոցում կրթական չափորոշիչներին համապատասխան «ֆիզիկական կուլտուրա» առարկայի ուսուցման պատշաճ կազմակերպման համար անհրաժեշտ է ձեռք բերել որոշակի քանակի մարզական գույք: Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/: Հաշվի առնելով աշխատանքների ոչ ծավալուն լինելը և Նախարարության պատվիրատվությամբ իրականացվող շինարարական աշխատանքների ծավալը՝ Նախագծով նախատեսվում է գումարը հատկացնել դպրոցին, որն էլ ձեռք կբերի գույքը ՀՀ գնումների օրենսդրության դրույթներին համապատասխան:
Նախագծով գումար է հատկացվում ՀՀ Շիրակի մարզի «Լանջիկի միջնակարգ դպրոց» ՊՈԱԿ-ին` անհրաժեշտ գույքի և տեխնիկայի ձեռքբերման համար: Առկա է անհրաժեշտ գույքի և տեխնիկայի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/: Հաշվի առնելով աշխատանքների ոչ ծավալուն լինելը և Նախարարության պատվիրատվությամբ իրականացվող շինարարական աշխատանքների ծավալը՝ Նախագծով նախատեսվում է գումարը հատկացնել դպրոցին, որն էլ ձեռք կբերի գույքը ՀՀ գնումների օրենսդրության դրույթներին համապատասխան:

Նախագծով նախատեսվում է նաև փոփոխություն կատարել ՀՀ կառավարության 29.12.2022թ.-ի N 2080-Ն որոշման մեջ, որի արդյունքում  կերկարաձգվի որոշման 3-րդ կետով ՀՀ-ում ֆուտբոլի ենթակառուցվածքների զարգացման ծրագրի իրագործման համար անհրաժեշտ հիմնավորող նախագծանախահաշվային փաստաթղթերը ՀՀ ԿԳՄՍ նախարարություն ներկայացնելու համար սահմանված ժամկետը: Նշված որոշմամբ 2,5 մրդ դրամ է հատկացվել Հայաստանի ֆուտբոլի ֆեդերացիային՝ որպես աջակցություն ՀՀ-ում ֆուտբոլի ենթակառուցվածքների զարգացմանը: Ծրագրի շրջանակներում նախատեսվում է կառուցել թվով 4 ֆուտբոլի դպրոց և մինչև ս.թ. հունիսի 29-ը ֆեդերացիա պետք է Նախարարություն ներկայացներ պարզ քաղաքաշինական և պետական համալիր փորձաքննությունների դրական եզրակացություններ ստացած ՆՆՓ-եր: Սակայն հաշվի առնելով դպրոցների կառուցման համար անհրաժեշտ հողատարածքների հատկացման հետ կապված խնդիրները՝ ՆՆՓ-երի մշակումը հնարավոր չի եղել իրականացնել սահմանված ժամկետում: Ըստ այդմ, նախատեսվում է ժամկետը երկարաձգել մինչև 2024թ.-ի հունիսի 29-ը:
 Նախագծի 6-րդ կետով նաև նախատեսվում է թույլատրել ՀՀ քաղաքաշինության կոմիտեին «Երևանի թենիսի և բադմինթոնի մանկապատանեկան մարզադպրոց» համայնքային ոչ առևտրային կազմակերպության «Կիլիկիա» մարզադահլիճի շենքի հիմնանորոգման նպատակով կնքված պայմանագրերում կատարել ծավալների ավելացում և համադրում՝ գերազանցելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետով ամրագրված առավելագույն տոկոսները: Երևանի թենիսի և բադմինթոնի մանկապատանեկան մարզադպրոց» համայնքային ոչ առևտրային կազմակերպության «Կիլիկիա» մարզադահլիճի շենքի հիմնանորոգման աշխատանքներն ամբողջ ծավալով ավարտվել են 2023 թվականի հունիսի 25-ին (պայմանագրային ժամկետի շրջանակներում)։	Շինարարական աշխատանքների ընթացքում, մասնավորապես՝ կրող կոնստրուկտիվ տարրերի ուժեղացման ժամանակ անհրաժեշտություն է առաջացել կատարել լրացուցիչ աշխատանքներ, որոնք նախագծման փուլում, ելնելով ծրագրի հրատապությունից, բացահայտել հնարավոր չի եղել։ Նշվածի շրջանակներում օբյեկտը նախագծող կազմակերպության կողմից ներկայացվել են փոփոխված նախագծային լուծումներ և նոր աշխատանքների նախահաշիվ, արդյունքում՝ կապալառու կազմակերպության հետ համատեղ կազմվել են փոփոխությունների փաստաթղթեր /կցվում են/։ Նշված փոփոխություններով 2022 թվականի դեկտեմբերի 27-ին կապալառուի հետ կնքված N ՀՀՔԿ-ՀՄԱԱՇՁԲ-22/1 պայմանագրի գինն ավելանում է 88,992.0 հազար դրամով կամ 14.91%-ով, իսկ 2022 թվականի դեկտեմբերի 28-ին տեխնիկական հսկողության ծառայության մատուցողի հետ կնքված N ՀՀՔԿ-ՀՄԱԽԾՁԲ-22/8 պայմանագրի գինն համամասնորեն ավելանում է 993.9 հազար դրամով: Կատարվել է նաև համադրում  119,807.8 հազար դրամի չափով: Հետևաբար, համադրվող ծավալների հանրագումարը գերազանցում է թույլատրելի 15 տոկոսը՝ կազմելով 20.07%։ Քանի որ աշխատանքներն արդեն ավարտված են, ստացվում է փոփոխությունները կաատրվում են աշխատանքների կատարման և ծառայության մատուցման համար սահմանված ժամկետի ավարտից հետո, ինչի համար Նախագծի 6-րդ կետով նախատեսվել է համապատասխան դրույթ:
Նախագծով նախատեսվում է նաև փոփոխություն կատարել Արթուր Աբրահամի անվան մարզահամալիրի կառուցման ՆՆՓ-երի ձեռքբերման համար հաստատված անվանացանկում՝ «Մեկ անձից» գնման ձևը փոխելով «Հրատապ մեկ անձից» գնման ձևի՝ հիմք ընդունելով ՀՀ վարչապետի աշխատակազմի ղեկավար Արայիկ Հարությունյանի մոտ 2022 թվականի հունիսի 21-ին ժամը 11:00-ին կայացած՝ Արթուր Աբրահամի անվան մարզահամալիրի կառուցման նախագծի մասին խորհրդակցության N ՂԱ/43-2022 արձանագրության 4-րդ կետը:
Նախագծով նաև նախատեսվում է ուղղումներ կատարել ՀՀ կառավարության 14.09.2023թ.-ի N 1572-Ն որոշման մեջ՝ եռամսյակային նվազեցումները ճշգրտելու համար:

Կարգավորման նպատակը և բնույթը.
Որոշման նախագծի ընդունմամբ մի շարք կրթական, մարզական և մշակութային հաստատությունների շենքային պայմանների բարելավումը և գույքով ապահովումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության, մարզական և մշակութային դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2080-Ն որոշման մեջ  փոփոխություն կատարելու, Հայաստանի Հանրապետության կառավարության 2023 թվականի սեպտեմբերի 14-Ի N 1572-Ն որոշման մեջ փոփոխություններ կատարելու, ինչպես նաև գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում, իսկ ՀՀ կրթության, գիտության, մշակույթի և սպորտի նախարարության ծախսերը նվազում են 324,760.0 հազար դրամով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 3-րդ կետի 3.6-րդ ենթակետից՝ «Ցանկում ընդգրկված մանկապարտեզներում շինարարական աշխատանքների իրականացում, հաստատությունները անհրաժեշտ գույքով և սարքավորումներով հագեցում».
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...».
· 15-րդ կետի 15.2-րդ ենթակետից՝ «Նախնական մասնագիտական (արհեստագործական) և միջին մասնագիտական կրթություն իրականացնող հաստատությունների վերակառուցում, վերանորոգում, բարեկարգում».
· 43-րդ կետից՝ «Թատերահամերգային կազմակերպություններում նյութատեխնիկական բազայի արդիականացում».
· 49-րդ կետի 49.3-րդ ենթակետից՝ «Մարզական նշանակության կառույցների կառուցում և վերանորոգում»:
Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի.
· «4.3 ԿՐԹՈՒԹՅՈՒՆ» բաժնի  2-րդ պարբերությունից՝ «Կրթության բոլոր մակարդակների համար առանցքային են լինելու ... անհրաժեշտ ենթակառուցվածքների արդիականացումն ու վերազինումը ... ».
· «4.9 ՄՇԱԿՈՒՅԹ» բաժնի մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում» և 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրեի իրականացում ...»:


Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



